
				এই পাতাটির মুদ্রণ সংশোধন করা প্রয়োজন। 
৬ষ্ঠ অধ্যায় ] পরিবার १७
দিগকে আর কিছুই শিক্ষা দিত না, লেখা পড়া তো নয়ই। দাসীদিগকে পশম বাটিয়া দেওয়া ও নিজের হাতে র্তাতে বস্ত্রবয়ন করা-দৈনন্দিন কাৰ্য্যের মধ্যে গৃহকত্রীর ইহাই একটী প্ৰধান কাৰ্য্য ছিল। জেনফোন “গাৰ্হস্থ্যবিধি” (Oikonomikos) নামক গ্রন্থে আদর্শ গৃহিণীর যে চিত্র অঙ্কিত করিয়াছৈন, তাহা হইতে আমরা স্ত্রীর কৰ্ত্তব্য বিষয়ে সে কালের শিক্ষিত সমাজের অনুদার ও সঙ্কীর্ণ মত সুস্পষ্ট উপলব্ধি করিতে পারি। তিনি যাহা বলিতেছেন, তাহার সারাংশ প্ৰদান করিতেছি।
সোক্রেটস একদা ইশ্বমাখিস নামক এক জন সুন্দর ও সুচরিত্র ভদ্রলোকের সুখ্যাতি শুনিয়া তাহাকে দেখিতে গেলেন। কথায় কথায় ইশ্বমাখস। তঁহাকে বলিলেন, যে র্তাহার পত্নী গৃহের সমুদায় কাজ কৰ্ম্মের তত্ত্বাবধান করেন। ইহা শুনিয়া সাতিশয় আশ্চৰ্য্যান্বিত হইয়া সোক্রেটীস তাহাকে জিজ্ঞাসা করিলেন, “তবে কি তুমি পিতামাতার নিকট হইতেই এই সুশিক্ষিত কন্যাকে পত্নীরূপে লাভ করিয়াছিলে ?” ইশ্বমাখস উত্তর করিলেন, “তাহা কি রূপে হইবে ? আমি যখন এই বালিকাকে বিবাহ করি, তখন তাহার বয়স পািনর বৎসরও পূর্ণ
হয় নাই। তিনি যত দিন পিতৃগৃহে ছিলেন, কঠোর শাসনের মধ্যেই বাস করিয়াছেন। পিতামাতা চাহিতেন, তিনি যেন প্ৰায় কিছুই না
BBBBS DiBD D DBB BB DDD D BOBB DBDD S SDDDD যখন আমার গৃহে আসিলেন, তখন কেবল পশমের কাপড় বুনিতে ও দাসীদিগকে সুতা কাটার কাজে খাটাইতে জানিতেন ; আর তাহার রন্ধনের গুণে উদারপোষণের ব্যাপারটা খুব পরিপাটী রূপেই নিৰ্বাহ হইত। এই কয়ট ছাড়া তিনি আর কিছুই জানিতেন না। তিনি যে এক্ষণে সুগৃহিণী হইয়া উঠিয়াছেন, ইহা আমারই শিক্ষার গুণে।” সোক্রেটীস তখন তঁহাকে তঁহার শিক্ষাপ্ৰণালী বিবৃত করিতে অনুরোধ করিলেন। ইশ্বমাখস যাহা বলিলেন, তাহার মৰ্ম্ম এই।
ইশ্বমাখস বলিতেছেন, “বিবাহের পরে কিছু দিন বালিকাবধুর ভয় ভাঙ্গিতেই গেল। ক্রমে তিনি যখন পোষ মানিলেন ও আমার সহিত কথাবার্তা বলিতে আরম্ভ করিলেন, তখন প্ৰথমে আমি তাহাকে পরিণয়ের

